
ᒥᓂᔅᑕ ᓲᑦᓴᒃ ᑕᑯᖅᑯᔾᔭᐅᑎᑦᑎᕗᖅ ᓄᓇᕗᒻᒥᙶᖅᑐᓂᒃ ᐃᒪᕐᒥᐅᑕᓂᒃ ᓴᐃᓇᒥ  

 
ᐃᖃᓗᐃᑦ, ᓄᓇᕗᑦ (ᔭᓄᐊᕆ 19, 2011) – ᓄᓇᕗᒥᐅᑕᑦ ᓇᑦᑏᑦ, ᕿᓰᑦ ᐊᒻᒪ ᐃᒪᕐᒥᐅᑕᑦ ᓂᖀᑦ ᓴᐃᓇᒥᐅᓄᑦ 
ᑕᑯᖅᑯᔾᔭᐅᓚᐅᖅᐳᑦ ᒪᓕᒐᓕᐅᖅᑎ ᑖᓂᐅᓪ ᓲᑦᓴᖕ-ᒧᑦ ᐱᓇᓱᐊᕈᓯᕆᓚᐅᖅᑕᑦᑎᓐᓂ, ᐊᕙᑎᓕᕆᔨᒃᑯᓐᓄᑦ ᒥᓂᑕ 
ᐲᔨᖕ-ᒧᑦ ᐳᓛᕆᐊᖅᓯᒪᓚᐅᖅᐳᖅ ᑲᓇᑕᒥᙶᖅᑐᓂᒃ ᒥᓂᔅᑕᓂᒃ ᐃᒪᕐᒥᐅᑕᓕᕆᔨᓂᒃ ᐱᖃᑎᖃᖅᖢᓂ, ᒌᐅᓪ ᓴᐃ, 
ᐊᒻᒪ ᓂᐅᕙᓐᓚᓐ-ᒥᐅᑕᑦ ᒥᓂᔅᑕᖓ ᐃᒪᕐᒥᐅᑕᓕᕆᔨᓄᑦ, ᑲᓚᐃᑦ ᔮᒃᒪᓐ.  
 
“ᐱᓕᕆᖃᑎᒌᒍᑕᐅᔪᖅ ᓂᕿᒃᓴᐃᑦ ᓇᑦᑏᕕᓃᑦ ᐱᕙᒌᔭᖅᑕᐅᓂᖓ ᐱᓇᓱᐊᕈᓯᕆᓚᐅᖅᑕᑦᑎᓐᓂ 
ᓯᕗᓪᓕᖅᐹᕆᔭᐅᓪᓗᓂ ᑕᑯᖅᑯᔾᔭᐅᓚᐅᖅᐳᖅ ᑭᓯᐊᓂ ᐱᒻᒪᕆᐅᒋᔭᐅᒻᒪᕆᓚᐅᖅᑐᖅ ᓄᓇᕗᒥᐅᓄᑦ ᑲᒪᒋᖃᑦᑕᕐᓂᕗᑦ 
ᕿᓰᑦ ᐊᒻᒪ ᐃᒪᕐᒥᐅᑕᑦ ᓂᐅᕕᐊᒃᓴᕆᕙᒃᑕᕗᑦ,” ᐅᖃᓚᐅᖅᐳᖅ ᒥᓂᔅᑕ ᓲᑦᓴᒃ. “ᐳᓛᖅᓯᒪᑎᓪᓗᒋᑦ 
ᖁᙱᐊᖅᑕᐅᑎᑦᑎᓚᐅᕆᕗᑦ ᖃᔅᓯᑲᓪᓚᖕᓂᒃ ᕿᓯᖕᓂᒃ ᓴᓇᓯᒪᔪᓂᒃ, ᐊᑐᖅᑕᐅᓪᓗᑎᒃ ᑕᖅᓯᖅᓱᖅᓯᒪᐅᖅᖢᑎᓪᓗ 
ᕿᓰᑦ ᐊᒻᒪ ᓄᓇᕗᒥᐅᑕᑦ ᓂᕐᔪᑎᕕᓂᖏᑕ ᐊᒥᖏᓐᓂᒃ ᑕᑯᒃᓴᐅᑎᑕᐅᓪᓗᑎᒃ, ᒪᓕᒃᖢᑎᒍᑦ ᒐᕙᒪᒃᑯᑦ 
ᐱᓕᕆᓂᐊᕐᓂᕋᖅᓯᒪᔭᖓ ᑕᑯᖅᑯᔾᔭᐅᖁᔭᐅᓪᓗᑎᒃ ᓄᓇᕗᒻᒥᐅᑕᑦ ᕿᓰᑦ ᐊᒦᓪᓗ ᓴᓇᐅᒃᑲᑦ ᓄᑖᓄᑦ ᓂᐅᕕᕋᖅᑎᓄᑦ.”  
 
ᓄᓇᕗᒻᒥ ᐃᖃᓗᓕᕆᔩᑦ ᐱᖃᖅᑎᑦᑎᔨᐅᖕᒪᑕ ᐃᒃᖠᖕᓇᑦᑎᐊᖅᑐᓂᒃ ᑲᓛᖦᖡᑦ ᓇᑖᕐᓇᖏᓐᓂᒃ (ᖃᓕᕋᓖᑦ), 
ᑭᖑᒃᐸᐃᑦ ᐊᒻᒪ ᐃᖃᓗᐃᑦ ᓂᐅᕕᖅᑎᓄᑦ ᓄᓇᕐᔪᐊᕐᒥ ᐊᒻᒪ ᑖᓐᓇ ᐳᓛᕐᓂᖅ ᐱᕕᖃᕈᑕᐅᓚᐅᕆᕗᖅ ᑕᑯᖅᑯᔾᔨᓂᕐᒥᒃ 
ᓄᓇᕗᒥᐅᑦ ᐃᒪᕐᒥᐅᑕᖏᓐᓂᒃ ᐊᑐᐃᓐᓇᐅᔪᓂᒃ ᓂᐅᕕᕐᔪᐊᖅᐸᒃᑐᓄᑦ ᓴᐃᓇᒥ.   
 
ᓄᓇᕗᒻᒥ ᐃᖃᓗᒐᓱᒃᐸᒃᐳᑦ 10,000 tonnes ᐅᖓᑖᓂᒃ ᐅᖁᒪᐃᓐᓂᓕᖕᓂᒃ ᐊᑯᑭᑦᑐᑦ ᓇᑖᕐᓇᖏᓐᓂᒃ ᐊᒻᒪ 
10,600 tonnes ᐅᖓᑖᓂ ᑭᖑᒃᐸᖕᓂᒃ ᐊᕐᕌᒍᑕᒫᑦ ᐃᒪᕐᓂᒃ ᓄᓇᕘᑉ ᖃᓂᒋᔭᖏᓐᓃᑦᑐᓂᒃ. ᓄᓇᕗᑦ 
ᐊᖏᓛᒻᒪᕆᐅᓪᓗᓂ ᐱᖃᖅᑎᑦᑎᔨᐅᒋᕗᖅ ᐃᖃᓗᖕᓂᒃ ᓄᓇᕐᔪᐊᓕᒫᒥ, ᑮᓇᐅᔭᓕᐅᕋᓱᐊᕈᑎᖃᖅᐸᒃᖢᑎᒃ 75 
tonnes ᐅᖓᑖᓂ ᐊᕐᕌᒍᓕᒫᒃᑯᑦ.  
 
“ᓴᐃᓇᒥ ᑕᑯᒃᓴᐅᑎᑦᑎᓚᐅᖅᐳᑦ ᐱᔪᒥᒍᓱᖕᓂᕐᒥᖕᓂᒃ ᑕᒪᐃᓐᓂᒃ ᓄᓇᕗᒻᒥ ᕿᓯᖏᓐᓂᒃ ᐃᖃᓗᖏᓐᓂᒡᓗ 
ᐃᒪᓐᓇᐅᑐᐃᓐᓇᕆᐊᖃᖅᖢᑎᒃ ᐱᕙᓪᓕᐊᓕᕈᑕᐅᓗᑎᒃ ᐱᕕᒃᓴᐅᓕᓪᓚᑦᑖᕐᓗᑎᒃ ᐃᖃᓗᒐᓱᒃᑎᓄᑦ ᕿᓯᓕᕆᔨᓄᓪᓗ,” 
ᐅᖃᓚᐅᖅᐳᖅ ᒥᓂᔅᑕ ᓲᑦᓴᒃ.  

ᑐᑭᓯᒋᐊᒃᑲᓐᓂᕈᒪᒍᔅᓯ ᐅᓇ ᑐᑭᓯᒋᐊᕐᕕᒃᓴᖅ:

ᐋᒡᓇᔅ ᓴᐃᒪᓐᕚᓪᕕ  
ᐊᕙᑎᓕᕆᔨᒃᑯᑦ 
ᐅᖄᓚᐅᑦ :  867-975-7720 
ᐃᕐᙲᓐᓈᖅᑕᐅᓐ: asimonfalvy@gov.nu.ca
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

